
32 Bioamrywiaeth 

a Datblygiad 

Ar gael mewn 

diwygiau eraill
 

Cyflwyniad 
Un o gyfres o nodiadau esboniadol 

cynllunio lleol yw hwn yn 

ymhelaethu polisïau'r cynllun 

datblygu lleol ac yn adlewyrchu 

deddfwriaeth genedlaethol. Bwriad y 

nodyn esboniadol hwn yw gwella 

ansawdd a thynnu sylw at faterion 

gwarchod natur, rhywogaethau 

gwarchodedig a bioamrywiaeth wrth 

gyflwyno ac ystyried ceisiadau 

cynllunio. 

Bydd y ddogfen hon yn cael ei thrin 

fel ystyriaeth berthnasol wrth 

benderfynu ceisiadau cynllunio ac 

mae a wnelo â pholisïau perthnasol 

canlynol Cynllun Datblygu Unedol 

mabwysiedig Wrecsam: 

Polisi PS2 

Rhaid i ddatblygiad beidio ag effeithio'n 
sylweddol niweidiol ar gefn gwlad, cymeriad 
tirwedd / trefwedd, tir agored, nac ansawdd 
yr amgylchedd naturiol. 

Polisi PS11 

Bydd cynigion sy'n gwella gwerth safleoedd 
i fioamrywiaeth ac yn sefydlu 
gwarchodfeydd natur lleol yn cael eu 
hannog pan fo budd gwarchod natur a 
thirwedd y tir yn cael ei warchod a'i wella. 

Polisi EC4 

Dylai cynigion datblygu ddarparu ar gyfer 
cadwraeth a rheolaeth gwrychoedd, coed, 
perllannau, coetir, bywyd gwyllt a 
nodweddion naturiol eraill tirwedd a d@r, a 
chynnwys plannu newydd er mwyn 
cyfoethogi cymeriad y dirwedd a'r 
drefwedd. Ni fydd datblygiad sy'n arwain at 
golled neu ddifrod sylweddol i goed 
gwerthfawr, gwrychoedd pwysig neu 
safleoedd coetir hynafol yn cael ei 
ganiatáu. 

Polisi EC6 

Bydd datblygiad naill ai o fewn neu'n agos 
at safleoedd o fudd i fioamrywiaeth yn cael 
ei oddef yn unig pan fo modd dangos yn 
eglur bod yr angen am y datblygiad yn 
gorbwyso'r angen i amddiffyn gwerth 
gwarchod natur cynhenid y safle. Lle caiff 
datblygiad o'r fath ei ganiatáu, dylid lleihau 
difrod i'r eithaf, a dylid darparu mesurau 
cydadferol. Bydd mesurau i wella gwerth 
safleoedd i fioamrywiaeth a chyfoethogi eu 
budd i gadwraeth natur ac ansawdd 
tirwedd, gan gynnwys sefydlu 
gwarchodfeydd natur lleol, yn cael eu 
cefnogi. 

Pwysigrwydd Bioamrywiaeth 
Yn 1992 dangosodd y DU ymrwymiad i 
"warchod a defnyddio amrywiaeth fiolegol 
yn gynaliadwy er lles cenedlaethau heddiw 
a'r dyfodol". Bioamrywiaeth yw amrywiaeth 
a chyfoeth holl bethau byw. Mae'n disgrifio 
nifer ac amrywiaeth rhywogaethau 
planhigion ac anifeiliaid mewn cynefin a 
hefyd amrywiaeth cynefinoedd mewn 
ecosystem. Mae pwysigrwydd economaidd 
i fioamrywiaeth, mae'n ychwanegu at 
ansawdd ein bywydau, mae'n cyfrannu at 
hynodrwydd lleol ac mae iddi fudd a gwerth 
cynhenid hefyd. Trwy warchod amrywiaeth 
fiolegol heddiw, rhown y dewis i 
genedlaethau a ddaw ei gwerthfawrogi ac 
elwa arni hefyd. 

Bioamrywiaeth yn y 
Fwrdeistref Sirol 

Ym Mwrdeistref Sirol Wrecsam mae 
casgliad cyfoethog ac amrywiol dros ben o 
gynefinoedd a rhywogaethau gan gynnwys 
trwch mawr o byllau sydd o bwysigrwydd 
Ewropeaidd yn cynnal amrywiaeth o 
rywogaethau pwysig fel y fadfall dd@r gribog 
sy'n cael ei gwarchod yn y gyfraith. Mae 
rhostir agored Cefn y Fedw a Mynydd 
Esclus yn gynefinoedd gwerthfawr i lawer o 
boblogaethau adar yr ucheldir ac yn un o'r 
ardaloedd pwysicaf i'r rugiar ddu yng 
Nghymru. O werth arbennig yw'r safleoedd 
llynnoedd tir isel a mawnogydd pwysig yn 
rhyngwladol, gyda Gwarchodfa Natur 
Genedlaethol Mawnogydd Fenns, Whixall, 
Llys Bedydd a Cadney fel y mwyaf amlwg 
ohonynt, yn cwmpasu 948 hectar ar draws 
ffiniau Swydd Amwythig a'r Fwrdeistref Sirol. 

Mae dynodiadau cenedlaethol a 
rhyngwladol yn gwarchod llawer o 
rywogaethau a chynefinoedd prin y 
Fwrdeistref Sirol. Yn atodiadau 1 a 2 mae 
crynodeb o'r rhain a'r ddeddfwriaeth sy'n eu 
gwarchod. Fodd bynnag, mae hefyd yn 
hanfodol cynnal mwy o rywogaethau a 
chynefinoedd cyffredin a pheidio ag 

anwybyddu cyfraniad tir amaeth a mannau 
trefol at gynnal bioamrywiaeth. Mae 
tramwyfeydd bywyd gwyllt mewn cylchoedd 
adeiledig neu mewn ardaloedd lle mae 
amaethu dwys yn creu ardaloedd di-dor 
pwysig i symudiad planhigion ac anifeiliaid. 

Cynllun Gweithredu Lleol ar Fioamrywiaeth 
Wrecsam yw'r fframwaith ar gyfer gweithredu 
lleol ar fioamrywiaeth fydd yn cyfrannu at 
gyrraedd targedau cenedlaethol ar 
gynefinoedd a rhywogaethau allweddol, a 
gwella ymwybyddiaeth a dealltwriaeth o 
berthnasedd bioamrywiaeth. Yn ogystal, mae 
gwybodaeth fwy manwl am gynefinoedd a 
rhywogaethau pwysig i'w chael yn llyfryn 
Bioamrywiaeth Wrecsam, ar gael o wefan y 
Cyngor. 

Cyfarwyddyd Cynllunio 

Mae rhan y gyfundrefn gynllunio'n ganolog 
wrth wrthwynebu cynigion datblygu fyddai'n 
gallu difrodi cynefinoedd neu rywogaethau 
pwysig am byth, trwy gyfoethogi 
bioamrywiaeth wrth ymgorffori mesurau 
lliniaru a gwelliannau a thrwy sicrhau rheoli 
safleoedd llawn bioamrywiaeth yn ffafriol dros 
gyfnod maith. 

Tra bo'n bwysig gwarchod rhywogaethau 
blaenoriaethol, os yw bioamrywiaeth i gael ei 
gwella mewn gwirionedd, mae gofyn bod 
gwarchod holl fywyd gwyllt a chynefinoedd 
wrth galon datblygu a gwneud penderfyniadau 
cynllunio. 

Seiliwyd y fframwaith canlynol ar "Arferion Da 
Cynllunio ar gyfer Bioamrywiaeth" y Sefydliad 
Brenhinol Cynllunio Trefol sy'n llywio ystyried 
cynigion datblygu. Mae rhagor o wybodaeth 
yn Nodyn Cyngor Technegol 5 Polisi Cynllunio 
Cymru: Gwarchod Natur a Chynllunio. 

1: Gwybodaeth 
Mae'n hanfodol sefydlu sail dystiolaeth dda 
wrth benderfynu ceisiadau cynllunio a chaiff 
hyn ei wneud trwy gyflwyno asesiad ecolegol. 

Bydd gofyn cael asesiad ecolegol gyda 
cheisiadau cynllunio sydd: 

Yn effeithio ar y canlynol: 
●	 coetir, gwrych a/neu goed; 

●	 ardaloedd o dir glas agored 
(gan gynnwys prysgdir); 

●	 cyrsiau d@r a chyrff  (gan gynnwys pyllau, 
ffosydd, afonydd); 

●	 unrhyw safle neu adeilad gyda rhywogaeth 
warchodedig hysbys, neu gyda 
thebygolrwydd presenoldeb un; 

●	 unrhyw safle o bwysigrwydd gwarchod 
natur fel Safle Bywyd Gwyllt Sirol; 

●	 archeoleg ddiwydiannol - odynnau calch, 
simneiau ac ati. 

Yn ymwneud â'r canlynol: 
●	 trosi ysguboriau ac adeiladau; 

●	 dymchwel adeiladau / adeileddau 
(gan gynnwys muriau) a thynnu toeau; 

●	 cwympo coed (gan gynnwys coetir), 
gwrychoedd a llystyfiant arall gan gynnwys 
clirio prysgdir; 

●	 ailwampio anheddau gwag; 

●	 adeiladu isadeiledd - ffyrdd, cynlluniau 
draenio, gosodiadau trydan a thelathrebu; 

●	 ffurfio / gwella cynefin. 

Ni fwriadwyd i'r rhestr hon gynnwys popeth ac 
mae'n bwysig bod ceiswyr yn cadarnhau 
gyda'r Cyngor os nad ydynt yn sicr a oes angen 
arolwg ar gyfer unrhyw gynnig datblygu penodol. 

Ymgynghorwyr ecolegol sy'n darparu asesiad 
ecolegol ac mae'n gorfod dangos yn eglur y 
gwnaed y 3 cham canlynol: 

a) 	Gwerthusiad o'r safle 
Astudiaeth bwrdd gwaith yn asesu gallu'r safle 
i gynnal cynefinoedd a rhywogaethau o 
bwysigrwydd ac sy'n gorfod: 

●	 cynnwys chwiliad rhywogaethau o Cofnod, 
canolfan gofnodion Gogledd Cymru; 

●	 penderfynu pa gynefinoedd a 
rhywogaethau a allai fod ar / ar bwys / yn 
agos at safle'r datblygiad; 

●	 rhoi'r agosrwydd at unrhyw safleoedd 
gwarchodedig statudol; 

●	 cynnwys ffotograffau a chynlluniau o'r safle 

b) Arolwg ecolegol: 
●	 rhaid gwneud arolygon ar adeg gywir y 

flwyddyn (gwelwch atodiad 3); 

●	 rhaid i ecolegwyr sy'n cynnal arolygon fod 
â phrofiad addas a thrwydded; 

●	 rhaid enwi'r rhywogaethau, nifer lle bo 
modd ac union leoliad y rhywogaethau 
a/neu gynefinoedd ar y safle; 

●	 dylent nodi presenoldeb rhywogaethau 
anfrodorol ymosodol ar y safle; 

●	 bydd unrhyw drosi ysgubor neu d~ allan a 
dymchwel adeilad presennol neu dynnu 
coed aeddfed yn gofyn arolygon am 
ystlumod ac adar sy'n nythu; 

●	 ar gyfer safleoedd gyda phosibilrwydd 
ystlumod cymedrol i uchel, rhaid gwneud o 
leiaf dri arolwg ymddangosiad a/neu 
arolwg ailfynediad gyda'r wawr fesul adeilad. 

Dylid cynnal o leiaf un o'r rhain dan 
amgylchiadau da rhwng canol Mai ac Awst; 

●	 bydd angen arolwg ar unrhyw gynnig o 
fewn 500m i bwll lle mae neu sy'n debygol 
o gynnal madfallod d@r cribog; fel arall 
bydd eu presenoldeb yn cael ei dybio; 

●	 lle bo gwaith yn cael ei gynnig ar bwys 
cwrs neu gorff d@r, rhaid gwneud arolygon 
o ddyfrgwn a llygod y d@r; 

●	 dylid trosglwyddwyd unrhyw ddata'n deillio 
o arolygon ecolegol i Cofnod; 

●	 fel arfer, nid yw arolwg rhywogaethau 
gwarchodedig yn ddilys ond am 12 mis ar 
ôl cwblhau. 

c) Asesu'r wybodaeth: 

●	 Pa mor arwyddocaol yw'r safle neu 
boblogaeth yn lleol, yn rhanbarthol neu 
ledled y wlad? 

●	 A oes modd lliniaru neu ddigolledu'n 
ddigonol yn y pen draw? 

●	 Os yw Rhywogaethau Gwarchodedig 
Ewropeaidd yn defnyddio'r safle, a 
ddangoswyd bod modd cynnal poblogaeth 
ddigonol? 

●	 A yw'n debygol y bydd angen Asesiad 
Priodol Rheoliadau Gwarchod 
Cynefinoedd a Rhywogaethau? 

B I O A M R  Y W I A  T H  A D A  T I B I Y G I A D  3 



C A N L L A W  C Y N L L U N I O  L L E O L  R H I F  3 2  

Asesiad Priodol
 

Mae Rheoliadau Gwarchod Cynefinoedd a 
Rhywogaethau 2010 yn mynnu bod Asesiad 
Priodol yn cael ei wneud o unrhyw gynllun 
neu brosiect "sy'n debygol o gael effaith 
sylweddol ar" Ardal Gwarchodaeth Arbennig 
(AGA) neu Ardal Cadwraeth Arbennig (ACA), 
ac nad yw'n uniongyrchol gysylltiedig â 
rheoli'r safle at ddibenion gwarchod ei 
nodweddion bywyd gwyllt. Dan bolisi 
Llywodraeth Cynulliad Cymru (LlCC), mae'r 
un ystyriaethau'n berthnasol i safleoedd 
Ramsar hefyd. 

Er mwyn penderfynu a oes angen Asesiad 
Priodol ar gynnig datblygu, bydd y Cyngor yn 
gwneud asesiad dechreuol ar sail y pellter o'r 
safle Ewropeaidd a'r math o ddatblygiad 
arfaethedig. Efallai y bydd gofyn i geiswyr 
ddarparu datganiadau dull manwl a'r cyngor 
cryf yw cynnal trafodaeth cyn gwneud cais 
gydag ecolegydd Cyngor Cefn Gwlad Cymru 
(CCGC) a/neu'r Cyngor. 

2) Osgoi Niwed 
Dylid dylunio datblygiad i warchod cymaint o'r 
cynefin gwreiddiol ag y bo modd a chadw a 
gwarchod tramwyfeydd bywyd gwyllt. Dylai 
geisio osgoi difrod i, ac effeithiau andwyol ar, 
y fioamrywiaeth bresennol (rhywogaethau a 
chynefinoedd) trwy ddylunio'r safle a dulliau 
gwaith priodol. 

Mae modd cyflwyno neu amodi Dulliau Osgoi 
Rhesymol (RAMS) pan fo presenoldeb 
rhywogaethau gwarchodedig yn hysbys neu'n 
cael ei dybio ar safle lle nad yw effaith 
andwyol y datblygiad yn cael ei ystyried yn 
sylweddol. Dylent ddisgrifio'n fanwl pa 
ddulliau fydd yn cael eu defnyddio ar y safle i 
leihau'r perygl i rywogaethau. Ar gyfer 
madfallod d@r cribog gall hyn olygu 
gorchuddio ffosydd a thyllau dros nos gydag 
archwiliadau amffibiaid yn y bore a chadw 
deunyddiau swmp fel brics uwchlaw'r tir ar 
baledi. 

3: Lliniaru, Digolledu a 
Buddiannau Newydd 

Dylai datblygiad fod mor ystyriol o fywyd 
gwyllt a chynefin ag y bo modd yn ystod ac 
yn dilyn adeiladu'r datblygiad a dylid lliniaru 
unrhyw effeithiau andwyol ar fioamrywiaeth 
oherwydd datblygiad. Lle na fyddai unrhyw 
niwed sylweddol i rywogaeth neu gynefin fe 
all fod cyfleoedd i ddod â buddiannau 
newydd i fywyd gwyllt, er enghraifft trwy greu 
neu gyfoethogi cynefin. 

Rhaid i ddatblygwr ddangos mesurau lliniaru 
priodol i wneud iawn am unrhyw effeithiau 
andwyol sy'n dod yn sgil datblygiad a lleihau'r 
effaith ar fywyd gwyllt a chynefinoedd 
presennol i lefel dderbyniol gan gynnwys 
mesurau i osgoi dal neu ladd rhywogaethau 
gwarchodedig ar ddamwain. 

Mae modd defnyddio amodau cynllunio a 
chytundebau Adran 106 i sicrhau cytuno ar 
fesurau a nodwyd yn yr asesiad ecolegol fel 
digolledu neu liniaru. 

a) 	Lliniaru 
Dylai'r strategaeth lliniaru yn cynnwys y 
wybodaeth ganlynol: 

●	 sut effaith fydd ar y rhywogaethau neu 
gynefinoedd; 

●	 amserlenni ar gyfer gwaith; 

●	 datganiadau dulliau lleihau niwed i'r 
eithaf; 

●	 dangos mesurau lliniaru'n eglur ar 
gynlluniau; 

●	 pan fydd effaith ar rywogaethau 
gwarchodedig Ewropeaidd, dylid cynnwys 
crynodeb o ddewisiadau yn lle'r cynllun, i 
ddangos nad oes dim dewisiadau 
ymarferol eraill yn bodoli; 

●	 manylion rheoli sicrwydd hirdymor y safle 
a dulliau wardeinio; 

●	 arolygu ar ôl y prosiect. 

Gallai mesurau lliniaru gynnwys rhai o'r 
canlynol: 
●	 amseru datblygu safleoedd i osgoi 

tymhorau magu neu gyfnodau gaeafgysgu 
rhywogaethau sy'n bresennol; 

●	 creu clustogfeydd rhwng ardaloedd 
sensitif ac ardaloedd datblygu er mwyn 
tarfu llai ar gynefinoedd; 

●	 sicrhau bod isadeiledd newydd, fel 
pontydd, yn cael eu hadeiladu fel bod 
bywyd gwyllt yn dal i allu symud; 

●	 camau i sicrhau cynnal statws hydrolegol 
safleoedd sensitif a chynnwys cynlluniau 
draenio trefol cynaliadwy (SUDS) pan fo 
hynny'n briodol; 

●	 trawsleoli rhywogaethau o gynefin a 
ddinistriwyd (i'w ddefnyddio os aiff hi i'r 
pen); 

●	 mesurau i'w cymryd i leihau peryglon dal 
neu ladd rhywogaethau gwarchodedig ar 
ddamwain; 

●	 mae modd gofyn am gyfraniad ariannol at 
reoli safleoedd bywyd gwyllt presennol 
gerllaw, trwy swm yn lle, pan allai'r 
datblygiad arwain at bwysau ychwanegol 
ar y safleoedd hynny (e.e. s@n ac 
aflonyddwch oherwydd mwy o ddefnydd 
amwynderol). 

b) 	Digolledu 
Mae digolledu, y dylid ei ddefnyddio yn y 
rhan fwyaf o achosion pan aiff hi i'r pen, yn 
golygu creu cynefinoedd yn lle rhai 
presennol naill ai ar neu oddi ar y safle. 
Fodd bynnag, ni fydd digolledu am goll 
cynefin yn gwneud datblygiad annerbyniol 
yn dderbyniol. 

Cyfrifoldeb datblygwr yw nodi safle 
digolledu priodol. Fel arfer, ni fydd yn 
dderbyniol defnyddio safleoedd dynodedig, 
parciau cyhoeddus neu warchodfeydd 
natur. Dylid lleoli safleoedd digolledu o 
fewn 5km i safle cais. Rhaid darbwyllo'r 
Awdurdod Cynllunio Lleol bod modd 
cyflenwi unrhyw safle digolledu. 

Y datblygwr sy'n gyfrifol am sicrhau 
cymorth ariannol i reoli, wardeinio ac 
arolygu'r safle dros gyfnod. Bydd angen 
ystyried trefniadau cyllido'n effeithiol a 
gallai gynnwys naill ai symiau yn lle neu 
daliadau gwasanaeth rheoli blynyddol 
mynegrifol. 

a) 	Buddiannau Newydd 
Enghreifftiau o sut ellid cael gwelliannau ar 
safleoedd datblygu yw: 

●	 plannu coed a llwyni brodorol o 
darddiad lleol; 

●	 cysylltu cynefinoedd presennol gyda 
pherthi llawn rhywogaethau; 

●	 creu pyllau a gwalau; 

●	 darparu cyfleoedd clwydo i ystlumod fel 
blychau bondo agored neu fynediad at 
lofftydd; 

●	 blychau adar neu ddarparu ar gyfer 
tylluanod gwynion; 

●	 adfer afonydd neu nentydd gan 
gynnwys ail-lunio a dileu glannau gwneud; 

●	 creu gaeafdai ymlusgiaid ac amffibiaid; 

●	 Cyfundrefnau Draenio Trefol 
Cynaliadwy; 

●	 toeau glas neu fyw 

4: Arolygu, Rheoli a 
Chydymffurfio 

Dylai'r Cynllun Arolygu a Rheoli nodi sut 
fydd yr ardaloedd a neilltuwyd ar gyfer 
gwarchod natur yn cael eu rheoli yn yr 
hirdymor (lleiafswm o 5 mlynedd). Bydd 
angen iddo gynnwys cyfundrefnau rheoli a 
threfniadau ar gyfer cadw golwg ar 
effeithiolrwydd creu, adfer neu wella 
cynefinoedd, poblogaethau rhywogaethau 
gwarchodedig a dweud pwy fydd yn gyfrifol 
am reoli ac wardeinio hirdymor y safle. 

Yn aml caiff safleoedd eu trosglwyddo i 
berchenogaeth neu ddeiliadaeth gyfreithiol 
yr Awdurdod Lleol neu gorff cadwraeth 
gwirfoddol at ddibenion rheoli, gan y bydd 
hyn yn sicrhau bod anghenion hirdymor 
priodol y safle'n cael sylw.  Dylai'r cynllun 
rheoli hefyd nodi mesurau lliniaru i'w 
defnyddio os nad yw'r cyfundrefnau rheoli 
dechreuol yn llwyddiannus. 

B I O A M R  Y W I A  T H  A D A  T I B I Y G I A D  6 



C A N L L A  W  C Y N L L U N I O  L L E O L  R H I  F  3 2  

Ymgorffori Bioamrywiaeth mewn Datblygiadau 

CYN 

ARÔL

Ymgorffori Bioamrywiaeth mewn Datblygiadau
 

CYN
 

ARÔL

Atodiad 1: Safleoedd gwarchodedig 
Mae Tabl 1 isod yn crynhoi mathau o safleoedd gwarchodedig sydd i'w cael yn y Fwrdeistref 
Sirol a'r ddeddfwriaeth sy'n eu gwarchod. Mae lleoliad safleoedd gwarchodedig statudol i'w gael 
ar wefan Cyngor Cefn Gwlad Cymru. 

Amddiffyniad 

Ardal Cadwraeth 
Arbennig (ACA) 

Dynodiad 

Pwysigrwydd 
rhyngwladol 

Pwysigrwydd Deddfwriaeth Allweddol 

Rheoliadau Gwarchod 
Cynefinoedd a 
Rhywogaethau 2010 yn 
trosi Cyfarwyddeb 
Cynefinoedd ac Adar yr 
UE i gyfraith y DU. 

Cytundeb Ramsar 
(Y Confensiwn ar 
Wlyptiroedd o Bwys 
Rhyngwladol, yn 
enwedig fel Cynefin Adar 
D@r) 

● Safleoedd Madfallod 
Johnstown 

● Dyfrdwy a Llyn Tegid 
● Mynydd y Berwyn 
● Mawnogydd Fenns, Whixall, 

Llys Bedydd, Wem a Cadney 

Safleoedd Llynnoedd a Mawnogydd 
Canolbarth Lloegr sy'n cynnwys: 
● Mawnog y Ficerdy 
● Llyn Bedyd, Llyn Hanmer  
● Mawnogydd Fenns, Whixall, Llys 
● Bedydd, Wem a Cadney  

Wem and Cadney  Mosses. 

Safleoedd 

Ardal Gwarchodaeth 
nnig (AGA) 

Safleoedd tir 
gwlyb Ramsar 

Pwysigrwydd 
rhyngwladol 

Pwysigrwydd 
rhyngwladol 

G
w

ar
ch

od
ae

th
 S

ta
tu

do
l

● Dolydd Hen Nant Pulford 
● Mawnog y Ficerdy 
● Chwarel Merffordd 
● Chwarel Singret 
● Cors Llai 
● Corstir Gatewen 
● Corstir Sonlli 
● Dolydd Cloybrook, Llyn 

● Dyfrdwy 

Safle o 
Ddiddordeb 
Gwyddonol 
Arbennig 
(SoDdGA) 

Gwarchodfa Natur 
Leol (GNL) 

Pwysigrwydd 
cenedlaethol 

Pwysigrwydd 
lleol 

Deddf Bywyd Gwyllt a 
Chefn Gwlad 1981 

Adran 21 o Ddeddf 
Parciau Cenedlaethol a 
Mynediad i Gefn Gwlad 
1949 

Hanmer 
● Llyn Bedydd 
● Dolydd Shell Brook 
● Nant-y-belan a Choedydd 

Prynela 
● Chwareli'r Pandy 
● Mynydd y Berwyn 
● Cefn y Fedw a'r 

Mwynglawdd 
● Stryt Las a'r Hafod 

● Dyfroedd Alun 

A
ns

ta
tu

do
l 

Safleoedd Daearegol a 
Geomorffolegol Pwysig 
yn Rhanbarthol (RIGS) 

Safleoedd Bywyd 
Gwyllt 

Pwysigrwydd 
lleol 

Planning Policy Wales 

Mae dros 400 o'r safleoedd 
hyn yn y Fwrdeistref Sirol. 
Dylid cysylltu naill ai â'r Adran 
Gynllunio neu Cofnod i gael 
manylion. 

Atodiad 2 
Yn ogystal â safleoedd sy'n cael eu gwarchod, caiff rhai rhywogaethau a chynefinoedd 
warchodaeth arbennig dan ddeddfwriaeth a pholisi. Mae rhestr o'r rhai sy'n hysbys ym 
Mwrdeistref Sirol Wrecsam yn Nhabl 2 isod.  Pan fo'n hysbys bod rhywogaeth warchodedig 
statudol yn bresennol ar safle, bydd gofyn cael trwydded Llywodraeth Cynulliad Cymru cyn 
dechrau unrhyw waith ar y safle. Gall Cyngor Cefn Gwlad Cymru gynorthwyo gyda chyngor ar 
yr angen am drwydded. Mae'r gofyniad hwn yn berthnasol i holl ddatblygu pan fo'n hysbys bod 
rhywogaeth warchodedig yn bresennol ar y safle, heb ystyried a oes angen caniatâd cynllunio. 

Protection Pwysigrwydd Deddfwriaeth 
Allweddol 

Gwarchod 
aeth 
Statudol 

Gwrychoedd 
Pwysigrwydd 
cenedlaethol 

Rheoliadau 
Gwrychoedd 1997 

Coed pwysig Pwysigrwydd lleol 
Deddf Cynllunio Gwlad 
a Thref 1990 

Anstatudol 

Cynefinoedd o bwysigrwydd pennaf i 
gadwraeth yng Nghymru (adran 42) a 
chynefin Cynllun Gweithredu Lleol ar 
Fioamrywiaeth, sy'n cynnwys: 
Perllannau traddodiadol, dolydd coed, coetir 
gwlyb, coetir cymysg tir isel, gwrychoedd, 
ymylon caeau âr, corsydd pori ar orlifdir, 
dolydd iseldir, gweundir, ffeniau, porfeydd 
brwyn, corsydd dyrchafedig, mignenni, 
afonydd, pyllau, llynnoedd a chynefinoedd 
brithwaith agored ar dir a ddatblygwyd o'r 
blaen. 

Pwysigrwydd 
Ewropeaidd 

Deddf Amgylchedd 
Naturiol a 
Chymunedau Gwledig 
2006 a Chynllun 
Gweithredu ar 
Fioamrywiaeth 
Wrecsam 

Gwarchod 
aeth 
statudol 

Madfall dd@r gribog 

Pwysigrwydd 
cenedlaethol 

Rheoliadau Gwarchod 
Cynefinoedd a 
Rhywogaethau 2010 

Ystlumod (pob rhywogaeth) 

Llyriad-y-d@r arnofiol (Luronium natans) 

Dyfrgwn 

Pathewod 

Llygod y d@r 

Holl ymlusgiaid (nadroedd defaid, 
gwiberod, madfallod a nadroedd y  gwair) 

Tylluanod gwynion 

Holl adar sy'n nythu 

Moch daear 

Pwysigrwydd 
cenedlaethol 

Deddf Bywyd Gwyllt a 
Chefn Gwlad 1981 

Rhywogaethau o bwysigrwydd pennaf i 
gadwraeth (adran 42), gyda thros 1000 
ohonynt. Mae'r rhestr lawn i'w chael ar wefan 
Partneriaeth Bioamrywiaeth Cymru. 

Rhywogaethau blaenoriaethol y cynllun 
gweithredu lleol ar fioamrywiaeth 

Pwysigrwydd 
cenedlaethol 

Deddf yr Amgylchedd 
Naturiol a 
Chymunedau Gwledig 
2006 

Pwysigrwydd lleol 
Cynllun Gweithredu ar 
Fioamrywiaeth Wrecsam 

Anstatudol 

C
yn

ef
in

o
ed

d
R

h
yw

o
g

ae
th

au

Pwysigrwydd 
cenedlaethol 

Deddf Gwarchod 
Brochod 1992 

Amserlen arolygon
 

I Ch M E M M G A M H T Rh 

Cynefinoedd / Llystyfiant Cyfnod 1 yn 
unig 

Cyfnod 1 yn 
unig 

Addasrwydd cynefin 
ystlumod 

Arolwg ymddangosiad 
ystlumod 

Arolygon safleoedd 
gaeafgysgu ystlumod 

Madfallod d@r cribog 

Dyfrgwn 

Llygod y d@r 

Adar sy'n nythu 

Ymlusgiaid 

Moch daear 

Yr adeg orau i wneud arolwg 

Posibilrwydd gwneud arolwg cyfyngedig 

Dim arolwg 

Cysylltiadau 

I gael rhagor o wybodaeth, cysylltwch â'r 
canlynol: 

●	 Pennaeth Lles Cymunedol a Datblygu 
Cyngor Bwrdeistref Sirol Wrecsam , 
16 Stryt yr Arglwydd, Wrecsam, LL11 1LG 

Ffôn: 01978 292017 
E-bost: planning@wrexham.gov.uk 
Gwefan: www.wrexham.gov.uk/planning 

●	 Cyngor Cefn Gwlad Cymru 
Maes y Ffynnon, Penrhosgarnedd, 
Bangor Gwynedd, LL57 2DW 

Ffôn: 0845 1306229
 
Fax: 01248 355782
 
E-bost: enquiries@ccw.gov.uk
 
Gwefan: www.ccw.gov.uk
 

●	 Cofnod 
Intec, Ffordd y Parc, Parc Menai, 
Bangor, Gwynedd, LL57 4FG 

Ffôn: 01248 672603 
Gwefan: www.cofnod.org.uk/Home.aspx 

●	 Partneriaeth Bioamrywiaeth Cymru 
Web: www.biodiversitywales.org.uk/ 

●	 Llywodraeth Cynulliad Cymru 
Gwefan: www.cymru.gov.uk 

I gael cyngor ar wneud cais am 
Drwydded Rhywogaethau Gwarchodedig 
Ewropeaidd 

Ffôn: 0300 062 2253 

E-bost: 
natureconservation@wales.gsi.gov.uk 

Mae ffurflenni i'w cael yn: 
wales.gov.uk/topics/environmentcountryside/ 
consmanagement/conservationbiodiversity/wi 
ldlifelicences/europrotectedspecies/?lang=en 

Polisi Cynllunio Cymru a Nodyn Cyngor 
Technegol 5: 

cymru.gov.uk/topics/planning/policy/tans/?la 
ng=en 

Am ragor o wybodaeth cysyllter â: 

Adran Lles Cymunedol a Datblygu 

16 Stryt yr Arglwydd
 
Wrecsam LL11 1LG
 

Ffôn: (01978) 292017
 

Mabwysiadwyd Mawrth 2011
 This document is available in English. 
Please call 01978 292013 for your copy. 

